
Cyfeillgarwch
Amos 3:3

-  Ydy dau berson yn gallu teithio gyda'i gilydd heb fod wedi trefnu i gyfarfod?
Diarhebion 27:17
-  Fel haearn yn hogi haearn mae un person yn hogi meddwl rhywun arall.
Diarhebion 18:24
-  Mae rhai ffrindiau yn gallu brifo rhywun, ond mae ffrind go iawn yn glynu fel brawd.
Ruth 1:16-18

-  16 Ond atebodd Ruth, “Paid pwyso arna i i dy adael di a troi cefn arnat ti. Dw i am fynd i ble bynnag fyddi di yn mynd. A dw i'n mynd i aros ble bynnag fyddi di'n aros. Bydd dy bobl di yn bobl i mi, a dy Dduw di yn Dduw i mi. 17 Ble bynnag fyddi di yn marw, dyna ble fyddai i yn marw ac yn cael fy nghladdu. Melltith Duw arna i, os bydd unrhyw beth ond marwolaeth yn ein gwahanu ni'n dwy.”  18 Pan welodd Naomi fod Ruth yn benderfynol o fynd gyda hi, ddwedodd hi ddim mwy am y peth.
Diarhebion 22:24-25
-  24 Paid gwneud ffrindiau gyda rhywun piwis, na chadw cwmni rhywun sydd â thymer wyllt, 25 rhag i ti droi felly hefyd, a methu dianc.
Diarhebion 27:10
-  Paid troi cefn ar ffrind neu un o ffrindiau'r teulu;  a fydd dim rhaid i ti redeg i dy perthynas pan fyddi mewn traferthion.  Mae ffrind sy'n agos yn well na pherthynas pell.
2 Samuel 1:26

-  Dw i'n galaru ar dy ôl di Jonathan, fy mrawd.  Roeddet ti mor annwyl i mi.  Roedd dy gariad di ata i mor sbesial, roedd yn well na chariad merched.
1 Samuel 18:1

-  Ar ôl siarad gyda Saul dyma Dafydd a Jonathan yn dod yn ffrindiau clos. Roedd Jonathan yn fodlon gwneud unrhyw beth i Dafydd.
Actau 8:1-3

-  Roedd Saul yno, yn cytuno'n llwyr y dylai Steffan farw. 
O'r diwrnod hwnnw ymlaen dechreuodd yr eglwys yn Jerwsalem gael ei herlid yn ffyrnig, a gwasgarodd pawb ond yr apostolion drwy Jwdea a Samaria. 2 Cafodd Steffan ei gladdu gan ddynion duwiol fu’n galaru'n fawr ar ei ôl. 3 Ond dyma Saul yn mynd ati i ddinistrio'r eglwys. Roedd yn mynd o un tŷ i'r llall ac yn arestio dynion a merched fel ei gilydd a'u rhoi yn y carchar.
Colosiaid 4:7-18
-  7 Cewch wybod fy hanes i gan Tychicus. Mae e'n frawd annwyl iawn, ac yn weithiwr ffyddlon sy’n gwasanaethu’r Arglwydd gyda mi. 8 Dw i'n ei anfon e atoch chi yn unswydd i chi gael gwybod sut rydyn ni, ac er mwyn iddo godi’ch calon chi. 9 A dw i wedi anfon Onesimus gydag e, brawd ffyddlon ac annwyl arall sy'n un ohonoch chi. Byddan nhw’n dweud wrthoch chi am y cwbl sy'n digwydd yma. 
10 Mae Aristarchus, sydd yn y carchar gyda mi, yn anfon ei gyfarchion atoch chi. Hefyd Marc, cefnder Barnabas. (Mae hyn wedi ei ddweud o’r blaen – os daw Marc atoch, rhowch groeso iddo.) 11 Mae Iesu (yr un sy'n cael ei alw’n Jwstus) yn anfon ei gyfarchion hefyd. Nhw ydy'r unig Gristnogion Iddewig sy’n gweithio gyda mi. Maen nhw’n gweithio gyda mi dros deyrnas Dduw, ac maen nhw wedi bod yn gysur mawr i mi. 
12 Mae Epaffras yn anfon ei gyfarchion – un arall o'ch plith chi sy’n was i’r Meseia Iesu. Mae bob amser yn gweddïo’n daer drosoch chi, ac yn gofyn i Dduw eich gwneud chi’n gryf ac aeddfed, ac yn gwbl hyderus eich bod yn gwneud beth mae Duw eisiau. 13 Dw i’n dyst ei fod e'n gweithio'n galed drosoch chi a'r Cristnogion sydd yn Laodicea a Hierapolis. 14 Mae ein ffrind annwyl, doctor Luc, a Demas hefyd, yn anfon eu cyfarchion. 15 Cofiwch fi at y brodyr a'r chwiorydd yn Laodicea, a hefyd at Nymffa a'r eglwys sy'n cyfarfod yn ei thŷ hi. 
16 Ar ôl i'r llythyr yma gael ei ddarllen i chi, anfonwch e ymlaen i Laodicea i’w ddarllen i’r gynulleidfa yno. A gwnewch yn siŵr eich bod chi’n darllen y llythyr anfonais i yno. 
17 Dwedwch hyn wrth Archipus: “Gwna'n siŵr dy fod yn gorffen y gwaith mae’r Arglwydd wedi ei roi i ti.” 
18 Dw i’n ysgrifennu'r cyfarchiad yma yn fy llawysgrifen fy hun
Ioan 1:14

-  Daeth y Gair yn berson o gig a gwaed;  daeth i fyw yn ein plith ni.  Gwelon ni ei ysblander dwyfol, ei ysblander fel Mab unigryw wedi dod oddi wrth y Tad yn llawn haelioni a gwirionedd.
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
Ioan 15:13-14

-  Y cariad mwya all unrhyw un ei ddangos ydy bod yn fodlon marw dros ei ffrindiau. 14 Dych chi’n amlwg yn ffrindiau i mi os gwnewch chi beth dw i'n ei ddweud.

